
Bail de prix faict a pierre riviere

L an mil six cens huict et le quinziesme jour du mois
de jung appres midy dans villemeur etc regnant henry etc
pardevant moy not(aire) et tesmoings bas nommes constitues
en leurs personnes m(aîtr)es ysac voulous bachelier en droitz
pierre coderc app(oticai)re jean bousquet ]jean[ guill(aume) barques
cordonnier les toutz consulz et m(aîtr)e antoine timbal not(aire)
royal et sindic la presant annee de villemeur lesquelz
faisant pour et au nom de la com(m)unauté de villemeur
de leur bon gré bailhent a reparer et construire
a pierre riviere musnier habitant dud(it) villemur illec
presant stipullant et acceptant savoir est le pont
de pontons assiz sur le grand chemin dud(it) villemur
allant vers mo(n)tauban et varenes et ce soubz les
pactes et condi(ti)ons suivantes premierement sera
tenu led(it) riviere comme promet f(air)e led(it) pont de
doutze pams de largeur et de la longueur requise

et a cest effect y employer six estepes devers la riviere
de tar(n) avec leurs poinctes de fer qui seront plantees avec
le martinet pour la marche du pont y seront employes six
bancalz qui s'apuieront d'un cousté sue les estépes et de
l( )au(tr)e sur la murailhe qui reste aud(it) pont sur les six
bancalz pour porter le plancher y seront mses doutze plattes
de bois de corail de moyenne grosseur et appres le plancher
se fera de bons ays de corail lesquelz seront bien cloues comme
aussi tout le reste des pieces pour esviter que les eaux ne les
enlevent / de ch(ac)ung couste du pont pour servir de soustien
et pour s'emparer en passant et repassant sera tenu led(it)
riviere entrepreneur de faire des ances sive coudieres de
bonnes pieces de corail lesquelles seront de mesmes longueur 
que le pont a pieces rapportees ou au(tr)ement pourveu que
soient souffizentes et s'appuyeront sur lesdites estepes en
oultre sera tenu led(it) entrepreneur de couvrir le plancher dud(it)
pont de terre de deux pams d'espesseur et pour f(air)e que
l entree dud(it) pont soit solide sera tenu du couste devers varenes
planter huict estepes savoir quatre devers le ruisseau et
]au(tr)es[ ]quatre[ poinctes de fer battues avec le martinet et
au(tr)es quatre dans le chemin qui vient de varenes plantees
le mieulx que sera possible sans martinet / pour la liaison
desquelles huict estepece y seront mis quatre bancalz et
joignant les quatre estepes qui seront devers le ruisseau
trois barrieres l'un au fondz au(tr)e au milieu et l( )au(tr)e a
sime et au dedans desd(its) quatre estepes joignant les
barrieres sera mis quatre canes de talugues ou au(tr)e bois



bon et souffizent et appres remplir le tout de terre

jusques au dessus les bancalz et a proportion du chemin
et finallement led(it) riviere construira led(it) pont en telle
sorte que les charrettes voituriers gens de chenal et a pied
y puissent librement passer et ce de jour en jour et a ses
propres coustz et despens et le plus promptement que luy
sera possible et a cest effect y employer tel nombre de personnes
que besoing sera lacquelle construction icelluy riviere sera
tenu f(air)e comme promet en lad(ite) forme pour et moyenant
le prix et somme de quarante cinq livres t(ournoi)z que led(it) riviere a dit
avoir receu desd(its) s(ieu)rs consulz par les mains de pierre verdier
leur tresorier illec presant et delivrant si que de lad(ite)
somme s'est contante et promis satysf(air)e a ce dessus obligeant
a ces( )fins ses biens etc submis etc renon(çant) etc presans jean francois
pie(rre) voulous marchans anthoine ratie praticien habit(ant)z de
villemeur et moy not(aire)
                                                         J. Bousquet, consul

Boulous, consul      P. Coderc, consul  Boulous, p(rese)nt

P. Verdier                                                   Ratier
                          Francois

                                               Pendaries, not(aire)

Le p(rese)nt contract a
esté cancelle du [con]sentem(ent)
dud(it) verdier premier [con]sul ^#
illec p(rese)nt po(u)r avoir led(it)
riviere satisfaict au
contenu d'icelluy suivant
le rapport qu( )en a este
faict par jean boyé
musnier de ceste ville
illec p(resen)t a vill(emu)r
le xixe d( )aoust
mil vic huict p(rese)ns
anthoine chartron
marchant de vill(emu)r
fran(çois) guy d( )entourette
et moy not(aire) ^# et de
jean sanieres son
compaignon [con]sul /

Verdier, [con]sul

J. Sanieres, consul

